
JINOIY-HUQUQIY VA QIYOSIY TAHLIL

Annotatsiya. Mazkur maqolada O‘zbekiston Respublikasi Jinoyat kodeksining 133" va 133?-moddalarida nazarda
tutilgan inson a’zolari va to‘qimalarining oldi-sotdisi hamda ularni mamlakat hududidan tashqariga noqonuniy
olib chigish bilan bog'liq jinoyatlar jinoiy-huquqiy va qiyosiy-huquqiy jihatdan tahlil gilingan. Mazkur jinoyat
tarkiblarining obyekti, predmeti, obyektiv va subyektiv belgilari ochib berilgan. MDH va boshqa xorijiy davlatlar
gonunchiligi bilan giyosiy tahlil asosida milliy jinoyat qonunchiligini takomillashtirishga qaratilgan takliflar ilgari
surilgan.

Kalit so‘zlar: inson a’zolari; inson to‘qimalari; noqonuniy aylanma; oldi-sotdi; transplantatsiya; jinoiy javobgarlik;
giyosiy-huqugqiy tahlil.

DOI: https://doi.org/10.47390/SPR1342V6SI1Y2026N51

Kirish. Inson a’zolari va to‘gimalarining noqonuniy aylanmasi zamonaviy
jinoyatchilikning eng xavfli va latent ko‘rinishlaridan biri bo‘lib, u inson qadri, shaxsiy daxlsizlik
va axloqiy qadriyatlarga bevosita tajovuz giladi. Jahonda transplantatsiyaga bo‘lgan ehtiyojning
ortishi ushbu sohada tijoratlashtirish, transchegaraviy noqonuniy aylanma va uyushgan
jinoyatchilik xavfini kuchaytirmoqda.

Shu munosabat bilan O‘zbekiston Respublikasida inson a’zolari va to‘qimalari savdosi
hamda ularni mamlakat hududidan tashqgariga noqonuniy olib chiqgish uchun alohida jinoiy
javobgarlikning belgilanishi mazkur sohada jinoyat-huquqiy muhofazani kuchaytirishga
qaratilgan muhim gadam bo‘ldi.

Ushbu maqolada O‘zbekiston Respublikasi Jinoyat kodeksining 133" va 133%-moddalari
jinoiy-huquqiy nuqtai nazardan tahlil qilinib, ularning mazmuni, qo‘llanish xususiyatlari,
shuningdek MDH va boshqa xorijiy davlatlar qonunchiligi bilan qiyosiy tahlil asosida
gonunchilikni takomillashtirish masalalari ko‘rib chigiladi.

O‘zbekiston Respublikasining 2022-yil 11-mayda qabul gilingan “Inson a’zolari va
to‘gimalarining transplantatsiyasi to‘g‘risida”’gi Qonunining 15-moddasiga muvofiq, inson
a'zolarini va (yoki) to‘qimalarini transplantatsiya qilish sohasida jismoniy hamda yuridik
shaxslar tomonidan inson a’zolarining va (yoki) to‘qimalarining oldi-sotdisini amalga oshirish,
shuningdek transplantatsiya qilinadigan inson a’zolarini va (yoki) to‘qimalarini O‘zbekiston
Respublikasi hududidan tashqariga olib chigish gat'iyan tagiqlangan. Mazkur taqiqlarning
samarali amalga oshirilishini ta’'minlash magqgsadida, 2022-yil 23-iyun kuni O‘“zbekiston
Respublikasi Jinoyat kodeksiga yangi 1331-modda (Inson a’zolarining va (yoki) to‘qimalarining
oldi-sotdisi) hamda 1332-modda (Insonning transplantatsiya qilinadigan a’zolarini va (yoki)
to‘gimalarini O‘zbekiston Respublikasidan tashqariga olib chiqish) kiritildi.

Tadqiqot usullari. Ushbu maqolada O‘zbekiston Respublikasi Jinoyat kodeksining 133*
va 133%-moddalari dispozitsiya va sanksiyalarini o‘rganishda formal-huquqiy tahlil, MDH va
boshqa xorijiy davlatlar (Moldova, Armaniston, Gruziya, Germaniya, Ispaniya va boshqalar)
gonunchiligini solishtirishda qiyosiy-huquqiy usul, milliy sud qarorlarini o‘rganish asosida sud
amaliyoti tahlili, mahalliy va xorijiy olimlarning ilmiy qarashlarini umumlashtirish orqali
doktrinal tahlil kabi ilmiy usullar qo‘llanildi.

Tadqiqot natijalari. O‘zbekiston Respublikasi Jinoyat kodeksining 133! va
133%-moddalari “Oilaga, yoshlarga va axloqqa qarshi jinoyatlar” bo‘limiga joylashtirilgan bo‘lib,
mazkur holat qonun chiqaruvchining ushbu jinoiy qilmishlarni avvalo axloqiy-ijtimoiy
gadriyatlarga qarshi jinoyatlar sifatida baholaganini anglatadi. Ushbu jinoyatlarning asosiy
obyekti sifatida jamiyatda inson a'zolari va to‘qimalarining tovarga aylantirilishini inkor
etuvchi axloqiy me’yorlarga rioya qilinishi bilan bog‘liq ijtimoiy munosabatlar namoyon bo‘ladi.

Inson a'zolari va to‘qimalarining oldi-sotdisi yoki ularni mamlakat hududidan
tashqariga noqonuniy olib chiqish jamiyatda shakllangan axloqiy, gumanistik va
insonparvarlik tamoyillariga zid hisoblanadi.

Shu bilan birga, mazkur jinoyatlarda qo‘shimcha obyektlar ham mavjud. Jumladan,
insonning sog‘lig‘i va fiziologik daxlsizligi, oilaviy qadriyatlar (ayniqsa, qarindoshlardan organ
olish holatlarida), sog'ligni saqlash sohasidagi davlat boshqaruvi tartibi, jumladan, inson
a'zolari va (yoki) to‘qimalarini transplantatsiya qilishning qonuniy shartlari va tartibini amalga
oshirish bilan bog‘liq ijtimoiy munosabatlar.

V.V.Shavlovskayaning ta’kidlashicha, “Agar tajovuz tirik insonga qaratilgan bo‘lsa,
jinoyat obyekti sifatida, shubhasiz, insonning hayoti va sog'ligini muhofaza qilish bilan bog‘liq
ijtimoiy munosabatlar namoyon bo‘ladi. Ikkinchi holatda tajovuz murdaga qaratilganida esa,
jinoyat obyekti jamoat axlogini muhofaza qilish sohasida shakllanadigan ijtimoiy
munosabatlarda ifodalanadi. Mazkur jinoiy tajovuzlarning predmeti sifatida insonning a’zolari,
to‘qimalari, hujayralari, shuningdek embrion hamda insonga tegishli biologik materiallar yoki
suyuqliklar namoyon bo‘lishi mumkin” [1; 5-b.].

Mazkur toifadagi jinoyat ishlari bo‘yicha aybdor shaxslarning harakatlarini to‘g'ri
malakalashda jinoyat predmetini aniglab olish katta ahamiyatga ega. O‘rganilayotgan

moddaning dispozitsiyasiga ko‘ra, jinoyat tajovuzi bevosita inson a’zolari va to‘gqimalariga
qaratilgan.

“Inson a’zolari va to‘qimalarining transplantatsiyasi to‘g‘risida”gi Qonunga ko‘ra, inson
a’zosi — inson organizmida muayyan vazifani bajaruvchi turli xil hujayralar va to‘qimalarning
alohida majmui, inson to‘qimasi — umumiy kelib chiqishi, tuzilishi va inson organizmida
bajaradigan vazifalariga ko‘ra birlashgan hujayralar hamda hujayralararo moddalar majmui
hisoblanadi.

Biroq mazkur holatda o'rinli savol tug'‘iladi: ushbu jinoyatning predmeti sifatida faqat
vafot etgan shaxsning a’zolari va to‘qimalari nazarda tutiladimi yoki tirik insonning kelgusida
oldi-sotdi predmetiga aylanishi mumkin bo‘lgan a’zolari va to‘qimalari ham jinoyat predmeti
sifatida baholanishi kerakmi?

Ta’kidlash joizki, amaldagi jinoyat qonunchiligida mazkur jinoyat predmetiga oid aniq
va batafsil ta'rif mavjud emasligi huquqgni qo‘llovchi organlar tomonidan uni mustaqil talgin
qilish holatlariga sabab bo‘lmoqda. Xususan, Qashqgadaryo viloyati jinoyat ishlari bo‘yicha
sudlov hay’ati apellyatsiya instansiyasining 1-1807-2501/93-sonli jinoyat ishi yuzasidan
17.11.2025-yilda chiqarilgan ajrimida [2] inson a’zolari va (yoki) to‘qimalarining oldi-sotdisi
deganda, tirik donordan yoki insonning murdasidan olingan a’zolar va (yoki) to‘gimalar
uchinchi shaxslarga pul yoxud boshga moddiy boyliklar (mulk) ko‘rinishida, mulkiy xizmatlar
evaziga yoki garzidan voz kechish evaziga berishga qaratilgan og‘zaki yoki yozma bitim
tushunilishi lozimligi qayd etilgan. Mazkur sud amaliyoti jinoyat predmeti doirasi nafaqat
murdaga tegishli a’zolar, balki tirik insonga tegishli, kelgusida aylanmaga kiritilishi mumkin
bo‘lgan a’zolar va to‘qimalarni ham qamrab olishi mumkinligini ko‘rsatadi.

JK 133'-moddasida nazarda tutilgan jinoyat (Inson a’zolarining va (yoki)
to‘gimalarining oldi-sotdisi)ning obyektiv tomoni inson a’zolari va (yoki) to‘gqimalarini
gonunga xilof ravishda sotish, sotib olish yoki bunday bitimlarda vositachilik qilish kabi
harakatlar orqali ifodalanadi.

Mazkur harakatlarning mazmunini ochib berishda O‘zbekiston Respublikasi Oliy sudi
Plenumining 2009-yil 24-noyabrdagi “Odam savdosiga oid ishlar bo‘yicha sud amaliyoti
to‘g'risida”gi qarorida berilgan huquqiy tushunchalar [3; 1-b.] muhim metodologik ahamiyatga
ega bo‘lib, unga muvofiq, oldi-sotdi deganda muayyan obyektni (odam yoki boshga qonun
bilan muhofaza qilinadigan qadriyatni) pul, boshqa moddiy qimmatliklar, mulkiy xarakterdagi
xizmatlar, qarzdan voz kechish yoki shu kabi manfaatlar evaziga berilishi haqida og‘zaki yoki
yozma bitim tuzilishi nazarda tutilgan.

Yuqorida Kkeltirilgan sud ajrimi tahlili shuni ko‘rsatadiki, amalda sud amaliyotida inson
a'zolari va (yoki) to‘gimalarining oldi-sotdisi tushunchasini talgin qilishda O‘“bekiston
Respublikasi Oliy sudi Plenumining 2009-yil 24-noyabrdagi qarorida bayon etilgan huquqiy
yondashuvlar asos qilib olinmoqda.

Ayrim olimlar ushbu jinoyatning obyektiv tomoni inson a’zolari va to‘qimalarini sotib
olish, realizatsiya qilish, saqlash, transportirovka qilish yoki yetkazib berish kabi harakatlarda
namoyon bo‘ladi, deb hisoblashadi [4; 6-b.].

Bizning nazarimizda, inson a’zolari va (yoki) to‘qimalarining oldi-sotdisi deganda, a’zoni
yoki to‘gimani muayyan haq evaziga topshirish, uni qabul qilib olish yoki ushbu jarayonni
tashkil etish va vositachilik qilishni tushunish to‘g‘ri hisoblanadi. Bunda bitimning yozma yoki
og‘zaki shaklda tuzilgani, shuningdek haqning to‘liq yoki qisman berilgani jinoyat tarkibining

mavjudligi uchun hal qiluvchi ahamiyat kasb etmaydi. Muhim jihat shundaki, aybdor tomonlar
o‘rtasida moddiy manfaatga asoslangan kelishuv mavjud bo‘lishi yetarli hisoblanadi.

Bu holatda jinoyat formal tarkibga ega bo‘lib, ijtimoiy xavfli ogibatlar kelib chiqgqan-
chigmaganidan, a’zo yoki to‘qima amalda olingan-olinmagani, transplantatsiya amalga
oshirilgan-oshirilmaganidan qat’i nazar, harakat sodir etilgan paytdan boshlab tugallangan deb
hisoblanadi. Oldi-sotdiga qaratilgan kelishuvning o0zi jinoyat tarkibini yuzaga keltiradi.

Shu bilan birga, Internet tarmog‘ida joylashtirilgan sud qarorlari elektron
platformasidagi ma’lumotlarga ko‘ra, sudlarda inson a’zolari va (yoki) to‘qimalarining oldi-
sotdisi bilan bog'liq jinoyat ishlari 2024-yilda 5 ta, 2025-yilda esa 2 ta holatda ko‘rib chiqilgan.
Mazkur ishlar bo‘yicha barcha holatlarda tirik shaxsga tegishli, kelgusida noqonuniy aylanmaga
kiritilishi mumkin bo‘lgan buyrak a’zosi jinoyat predmeti sifatida o‘tgan. Shu sababli, sudlar
tomonidan aybdor shaxslarning harakatlari jinoyatning tamom bo‘lgan tarkibi sifatida emas,
balki suiqasd sifatida kvalifikatsiya qilingan, chunki amalda inson a’zosini ajratib olish va uni
uchinchi shaxsga topshirish bilan bog'liq harakatlar oxiriga yetkazilmagan. Ya’'ni, aybdorlar o‘z
qasdlarini amalga oshirishga qaratilgan harakatlarni boshlagan bo‘lsalar-da, jinoyatning
obyektiv tomonini tashkil etuvchi asosiy harakat — inson a’zosini real ravishda olish va uni
oldi-sotdi obyektiga aylantirish davlat organlari tomonidan barvaqt fosh etilishi yoki boshqga
obyektiv sabablar tufayli amalga oshmagan. Sudlar ushbu holatlarda aybdor shaxslarning
harakatlarini O‘zbekiston Respublikasi Jinoyat kodeksining 25-moddasi orqali JKning
133*-moddasi bilan malakalashgan [5].

Shuningdek, Plenum qaroridagi yondashuv mazmunidan kelib chiqib, inson a’zolari va
to‘gimalarining oldi-sotdisida transplantatsiya qilish, ilmiy tadqiqotlarda foydalanish yoki yana
ganday boshqa magqgsadlar bo‘lganligi jinoyatni kvalifikatsiya qilishga ta’sir etmaydi. Asosiy
belgisi — inson a’zolari va to‘qimalarini tovar sifatida muomalaga kiritish fakti hisoblanadi.

Plenum qarorida vositachilik harakatlari (topshirish, qabul qilish, tashkil etish) ga ham
alohida to‘xtalib o‘tilganligidan kelib chiqib, inson a’zolari va to‘qimalarining oldi-sotdisida
donor bilan xaridorni bog‘lash, pul ayirboshlashni tashkil etish, tibbiy muassasalar bilan
noqonuniy kelishuvlar tuzish kabi harakatlar obyektiv tomonning tarkibiy qismi sifatida
baholanadi.

A.S.Yakimenkoning fikricha, “Vositachilik harakatlarini amalga oshiruvchi shaxslar
jinoyat sodir etish holatlariga qarab mazkur jinoyatda dalolatchi yoki yordamchi sifatida e’tirof
etilishi mumkin. Vositachilik harakatlari bo‘lajak bitim tomonlarini izlash, ularni o‘zaro
tanishtirish, shuningdek bo‘lajak bitimni rasmiylashtirish va uni amalga oshirishga qaratilgan
chora-tadbirlarning butun majmuasini o‘z ichiga oladi hamda vositachining ushbu “xizmatlari”
uchun haq olishi yoki olmasligidan qat’i nazar, uning harakatlari jinoiy-huquqiy baholanadi”
[6; 19-b.].

Bundan tashqgari, shuni qayd etish kerakki, O‘zbekiston Respublikasi Oliy sudi
Plenumining 2009-yil 24-noyabrdagi “Odam savdosiga oid ishlar bo‘yicha sud amaliyoti
to‘g'risida”gi qarori 3-bandi mazmuniga tayanilgan [7; 1-b.] holda, agar shaxs inson a’zolari va
to‘qimalarini muayyan haq evaziga topshirishga va’da berib, biroq azaldan uning qasdi bitim
shartlarini bajarishga emas, balki moddiy gimmatliklarni egallashga qaratilgan bo‘lsa, bunday
harakatlar firibgarlik jinoyati tarkibini tashkil etishligi, bunda esa, haq to‘lash orqali inson
a'zolari va to‘qimalarini qo‘lga kiritishga urinayotgan oluvchining harakatlari inson a’zolari va

to‘gimalarining oldi-sotdisi jinoyatiga suigasd sifatida kvalifikatsiya qilinishi lozimligi to‘g‘ri
hisoblanadi.

Sud amaliyotida aybdor shaxslar tomonidan inson a’zosini sotish niyati bo‘lmagani, balki
jabrlanuvchini aldash yo'li bilan pul mablag‘larini qo‘lga kiritish maqgsad qilingani hagida vajlar
tez-tez ilgari suriladi. Bunday holatlar yuqoridagi huquqiy pozitsiyaning amaliy ahamiyatini
oshiradi hamda jinoyat tarkiblarini to‘g'ri chegaralash zarurligini ko‘rsatadi.

Shu bilan birga, inson a’zolari va to‘qimalari bilan bog‘liqg muomala fagat mamlakat ichki
hududi doirasi bilan cheklanib qolmasdan, ularni mamlakat hududidan tashqariga olib chiqish
orqali transchegaraviy xususiyat kasb etishi ham mumkin. Ana shu holatlarni jinoyat-huquqiy
jihatdan gamrab olish, jinoyatning xalqaro xususiyat kasb etish xavfini kamaytirish hamda
transplantatsion turizmning oldini olish magsadida qonun chiqaruvchi Jinoyat kodeksining
1332-moddasida alohida jinoyat tarkibini belgilagan.

O‘zbekiston Respublikasi Jinoyat kodeksining 1332-moddasida nazarda tutilgan jinoyat
tarkibining obyektiv tomonini talqin qilishda mazkur norma insonning transplantatsiya
qilinadigan a’zolari va (yoki) to‘gimalarini O‘zbekiston Respublikasidan tashqariga olib
chiqgishning o0‘zi qonunga xilof ekanini nazarda tutadi, xususan, qonun chigaruvchi mazkur
modda dispozitsiyasida bojxona tartibini buzish, kontrabanda yoki chegaradan noqonuniy
o‘tish kabi belgilarni maxsus ko‘rsatmagani, jinoiy javobgarlikni harakatning shakliga emas,
balki inson a’zolari va to‘gimalarining qonunga muvofig mulkiy muomala predmeti
hisoblanmasligiga bog‘laganidan dalolat beradi.

Biroq bizning fikrimizcha, bunday yondashuvni to‘liq magbul deb aytib bo‘lmaydi.
Chunki mazkur modda dispozitsiyasida insonning transplantatsiya qilinadigan a’'zolari va
(yoki) to‘gimalarini Ozbekiston Respublikasi hududidan tashqariga olib chiqish qonunchilik
bilan taqgiqlanganligi sababli uning qonunga xilof ekanligi alohida ifodalanishi lozim.
Shuningdek, amalda qonunchilikda mavjud bo‘lgan bo‘shligni bartaraf etish maqsadida inson
a'zolari va (yoki) to‘qimalarini O‘zbekiston Respublikasi hududiga noqonuniy olib kirish uchun
ham jinoiy javobgarlikni nazarda tutish maqgsadga muvofiq hisoblanadi. Bu borada xorijiy
davlatlar jinoyat qonunchiligida (jumladan, Moldova, Gruziya va Qirg‘izistonda) inson a’zolari
va to‘qimalarining noqonuniy eksporti bilan bir qatorda importi uchun ham teng darajada
jinoiy javobgarlik belgilangani transchegaraviy noqonuniy aylanmaning barcha shakllarini
gamrab olishga xizmat qiladi.

JKning 1331 va 1332-moddalarida nazarda tutilgan jinoyatlarning subyekti umumiy
subyekt hisoblanadi, ya'ni jinoyatni 16 yoshga yetgan, aqli raso jismoniy shaxslar sodir etishi
mumkin, ayrim hollarda maxsus subyekt (tibbiyot xodimlari, mansabdor shaxslar) ham bo‘lishi
mumkKin.

Amaliyot va kriminologik tahlil ushbu jinoyatlarning muayyan tipik subyektlar guruhi
mavjudligini ko‘rsatadi. Shu nuqtai nazardan, subyektlarni quyidagi turlarga ajratish mumkin:

1) Bevosita ijrochi subyektlar — inson a’'zolari va to‘qimalarini oldi-sotdisida bevosita
ishtirok etuvchi yoki ularni mamlakat hududidan tashqariga chiqaruvchi shaxslar (donor,
retsipiyent, tashuvchi, topshiruvchi).

2) Vositachi subyektlar — donor, xaridor va tibbiy muassasalar o‘rtasida aloqa
o‘rnatuvchi, kelishuvni tashkil etuvchi yoki moliyaviy operatsiyalarni muvofiglashtiruvchi
shaxslar (brokerlar, yordamchilar).

3) Tibbiyot sohasidagi maxsus subyektlar — tibbiyot xodimlari, laboratoriya
mutaxassislari, klinika xodimlari bo‘lib, ular o‘z kasbiy bilim va imkoniyatlaridan qonunga xilof
ravishda foydalangan holda jinoyatga ko‘maklashishi mumkin.

4) Uyushgan guruh yoki jinoiy uyushma a’zolari — ushbu qilmishlarni tizimlj, rejali va
daromad olish maqgsadida sodir etuvchi shaxslar guruhi.

Ushbu jinoyatlar to‘gridan-to‘g'ri qasd bilan sodir etiladi. Aybdor shaxs o'z
harakatlarining qonunga xilof ekanini va ijtimoiy xavfli ekanligini anglaydi, ijtimoiy xavfli
oqibatlarning kelib chiqish ehtimoli yoki muqarrarligini oldindan biladi hamda ularning yuz
berishini istaydi yoki ularga ongli ravishda yo‘l qo‘yadi.

JK 1331 va 1332-moddalarida nazarda tutilgan jinoyatlarda aksariyat holatlarda moddiy
manfaatdorlik jinoyatning rag‘batlantiruvchi motivi sifatida namoyon bo‘ladi, bu esa uning
ijtimoiy xavflilik darajasini oshiradi. Inson a’zolari va to‘qimalarining oldi-sotdisi yoki ularni
mamlakat hududidan tashqariga chigarish ko‘p hollarda pul mablaglari, boshqa mulkiy
gimmatliklar yoki iqtisodiy foyda olishga qaratilgan bo‘lib, inson tanasini tovar sifatida
muomalaga kiritishga urinish bilan ifodalanadi. Ushbu jinoiy qilmishlar xizmat yoki kasbiy
manfaat motivi bilan ham sodir etilishi mumkin. Xususan, tibbiy xodimlar yoki sohaga
alogador shaxslar oz kasbiy bilimlari va imkoniyatlaridan foydalangan holda noqonuniy
transplantatsiya zanjirida ishtirok etishi mumkin.

Mazkur yo‘nalishda MDH va boshqa xorijiy davlatlar jinoyat qonunchiligi bilan qiyosiy
tahlil qilish bir gqator umumiy va fargli jihatlarni aniglash imkonini beradi.

O‘zbekiston singari MDH mamlakatlari bir qismining jinoyat qonunchiligida inson
a’zolarining va (yoki) to‘qimalarining oldi-sotdisi uchun alohida jinoiy javobgarlik belgilangan
bolsa (masalan, Gruziya, Moldovada), ayrimlarida ushbu jinoyat inson a’zolarining va (yoki)
to‘gimalarini olish va transplantatsiya qilish tartibini buzish, inson roziligini olishga
majburlash bilan bog‘liqg boshqa jinoyat tarkiblari ichida keltirilgan (masalan, Qozog'iston,
Qirg'iziston, Ozarbayjon, Armaniston, Ukraina), MDHning qolgan mamlakatlarida (Rossiya,
Tojikiston, Belarus va h.q.) esa ushbu turdagi jinoyat uchun umuman jinoiy javobgarlik
belgilanmagan.

Shu bilan birga, Moldova va Armaniston jinoyat kodekslarida inson a’zolari va
to‘qimalarining noqonuniy muomalasi “oldi-sotdi” tushunchasi bilan cheklanib qolmasdan,
unga keng qamrovli mazmunda ta’rif berilgan. Xususan, Moldova Respublikasining Jinoyat
kodeksida inson a’zolari va to‘qimalarini sotish va sotib olishdan tashqari, ularni talon-toroj
qilish, noqonuniy foydalanish, saqlash, egalik qilish, o‘tkazish, olish, import va eksport qilish
hamda transportirovka qilish kabi harakatlar ham “oldi-sotdi” mazmuniga Kiritilgan.
Armaniston jinoyat qonunchiligida esa inson a’zolari va to‘qimalarini egallash, realizatsiya
qilish, saqlash va transportirovka qilish jinoiy javobgarlikka sabab bo‘ladigan harakatlar
sifatida belgilangan bo‘lib, oldi-sotdi predmeti doirasi fagat organ va to‘qimalar bilan
cheklanmasdan, biologik materiallar, biologik suyuqliklar hamda inson organizmining boshqa
fragmentlarini ham qamrab olgan.

Qirg'iziston qonunchiligida esa inson a’zolari va to‘qimalarining savdosi va ularni chet
elga olib chiqish jinoyatning og‘irlashtiruvchi belgisi sifatida baholanadi, ammo alohida
modda darajasida belgilanmagan.

Bizning fikrimizcha, O‘zbekiston Respublikasi jinoyat qonunchiligining o‘ziga xos
xususiyati inson a'zolari va to‘qimalarining oldi-sotdisini (133'-modda) hamda ularni

mamlakat hududidan tashqgariga noqonuniy olib chigishni (133%-modda) ikki mustagqil jinoyat
tarkibi sifatida alohida normalarda mustahkamlaganida namoyon bo‘ladi. Mazkur yondashuv
inson a’zolari va to‘qimalarining noqonuniy aylanmasiga qarshi kurashishda jinoiy-huquqiy
muhofazaning profilaktik va preventiv samaradorligini oshirishga xizmat qiladi.

Yana shuni qayd qilish kerakki, MDH mamlakatlari ichida fagat Moldovada inson
a’zolari, to‘gimalari va (yoki) hujayralarini noqonuniy olish maqgsadida reklama qilish,
shuningdek ommaviy axborot vositalari orqali inson a’zolari, to‘qimalari va (yoki)
hujayralarining noqonuniy donorligiga oid e’lonlar berish yoki tarqatish uchun jinoiy
javobgarlik (JK 2131-moddasi) belgilangan.

Sud amaliyotini tahlil qilish natijalari shuni ko‘rsatadiki, O‘zbekiston Respublikasida
ham inson a’zolari, to‘qimalari va (yoki) hujayralarini noqonuniy olish maqgsadida reklama
qilish, shuningdek ommaviy axborot vositalari orqali ularning noqonuniy donorligiga oid
e’lonlar berish yoki tarqatish holatlari mavjud. Aynigsa, bu kabi qonunga xilof faoliyatning
“Telegram” ijtimoiy tarmog‘i orqali fuqarolar orasida keng avj olgani tashvish uyg‘otadi.

n “ » “

Xususan, “Buyrak pochka”, “Zagran bor +1”, “Buyrak.uz”, “Buyrak sotish pochka sotish”,
“Buyrak jigar sotish sotib olish”, “Pochka buyrak transplantologiya”, “Buyrak sotish va sotib
olish” kabi guruhlarning mavjudligi qayd etilib, jinoiy guruh unsurlari aynan shunday elektron
platformalar orqali mijozlar topib, inson a’zolari savdosi bilan shug‘ullanish holatlari
aniqlangan.

Bundan tashqari, inson tanasidan tijorat maqsadlarida foydalanishning oldini olish
magqsadida xalgaro huquqiy mexanizmlar ishlab chiqilgan.

Masalan, 2002-yil 24-yanvar kuni Strasburg shahrida Inson huquqlari va biomeditsina
to‘g'risidagi Konvensiyaga inson a’zolari va to‘gimalarini transplantatsiya qilishga oid
186-sonli Qo‘shimcha protokol qabul qilingan. Ushbu protokolning 6-bobi 21-moddasida
moliyaviy foyda olish taqiqlanishi belgilangan. Xususan, unda “inson tanasi va uning qismlari
moliyaviy foyda yoki unga tenglashtirilgan boshqa manfaatlarni olish maqgsadida qo‘llanilishi
mumkin emas. Moliyaviy foyda yoki unga tenglashtirilgan manfaatlarni taklif qilish yoki olish
magqsadida a'zolar yoki to‘gqimalarga ehtiyoj mavjudligi yoxud ularning mavjudligi haqida
e’lonlar berish taqgiqlanadi”, deb belgilangan [8; 137-b.].

Protokolning 22-moddasiga muvofiq esa “inson a’zolari va to‘qimalari bilan savdo qilish
tagiglanadi” [9].

Inson a’zolari savdosi korrupsiyani qo‘llab-quvvatlovchi va katta moliyaviy daromad
keltiradigan omillardan biri hisoblanadi, shu bilan birga u yuqori darajada latent xarakterga
ega. Bunday jinoiy faoliyat, qoida tariqasida, yakka tartibda emas, balki uyushgan jinoiy
guruhlar tarkibida amalga oshiriladi [10; 108-b.].

Inson a’zolarini transplantatsiya qilishni tartibga soluvchi yana asosiy xalqaro
hujjatlardan biri — “Inson a’zolari savdosi va transplantatsion turizm to‘grisidagi Istanbul
deklaratsiyasi” (Istanbul Declaration on Organ Trafficking and Transplant Tourism)
hisoblanadi. Ushbu deklaratsiya 2008-yilda qabul gilingan bo‘lib, organlar savdosining barcha
shakllarini qoralaydi hamda davlatlarni ushbu noqonuniy harakatlarning oldini olishga
garatilgan samarali huquqiy mexanizmlarni ishlab chigishga da’vat etadi.

Shuningdek, inson a’zolari savdosining global tahdidiga qarshi samarali kurashish
hamda xalqaro hamkorlikni kuchaytirish maqgsadida 2015-yilda Yevropa Kengashi doirasida
birinchi xalgaro shartnoma — Inson a’zolari savdosiga qarshi Yevropa Kengashi Konvensiyasi

(Santyago-de-Kompostela, 25.03.2015) qabul qilindi. Ushbu Konvensiyada ilk bor inson
a'zolarini har qanday shaklda tijoratlashtirish qat’iy tagiglangan bo'lib, ularni oldi-sotdisi,
moliyaviy foyda olish, shu jumladan donor yoki uchinchi shaxslar manfaati uchun haq olish
mumkin emasligi mustahkamlangan.

Santyago-de-Kompostela Konvensiyasi milliy qonunchilikka muvofiq jinoiy javobgarlik
belgilash masalasini ko‘rib chiqishni taklif etib, inson a’zolarining noqonuniy aylanmasining
barcha asosiy shakllarini qamrab oladi. Xususan, noqonuniy olingan a’zolardan
transplantatsiya magsadida foydalanish, milliy transplantatsiya tizimidan tashqgari yoki asosiy
qoidalarni buzgan holda implantatsiya qilish, noqonuniy xizmatlarni majburlab taklif etish yoki
verbovka qilish, shuningdek inson a’zolarini dastlabki tayyorlash, konservatsiyalash, saqlash,
transportirovka qilish, o‘tkazish, olish, import va eksport qilish kabi harakatlar jinoiy
javobgarlik doirasiga kiritilgan (Konvensiyaning 4-modda 1-qismi, 5, 7, 8 va 9-moddalari) [11].

Shundan kelib chiqib, “inson a’zolari savdosi” tushunchasi mazmunan inson a’zolarining
noqonuniy aylanmasi tushunchasiga teng ekani xulosa qilinadi. Bunday aylanmani huquqiy
kvalifikatsiya qilishda inson a’zolarining huquqiy maqomi, ularning muomalasiga oid huquqiy
jihatlar hamda belgilangan tartib-qoidalarni aniqlash muhim ahamiyat kasb etadi [12; 100-
101-b.].

Deyarli barcha xorijiy mamlakatlarda (Erondan tashqari [13; 275-b.]) inson a’zolaridan
noqgonuniy va tijorat maqgsadlarida foydalanish uchun javobgarlik belgilangan.

Masalan, Ispaniya Jinoyat kodeksining 156-moddasiga muvofiq, inson a’zolari savdosi
deganda, inson a’zolarini noqonuniy olish; noqonuniy olingan inson a'zolarini saqlash,
transportirovka qilish, eksport va import qilish; shuningdek noqonuniy olingan inson
a'zolaridan foydalanish kabi harakatlar tushuniladi. Shu bilan birga, Ispaniya qonunchiligida
hanuzgacha transplantatsiya obyekti hisoblangan inson a’zolarining to‘liq ro‘yxati
mustahkamlanmaganligi, Jinoyat kodeksida inson a’zolaridan tashqgari inson to‘qimalari hamda
organizmning turli fiziologik suyuqliklari savdosi uchun jinoiy javobgarlik belgilanmaganligi
kabi bo‘shliglar aniglangan [14; 216-b.].

Shuningdek, Germaniya Federativ Respublikasi Jinoyat kodeksida inson a’zolari savdosi
uchun jinoiy javobgarlik 1997-yil 5-noyabrda gabul qilingan “Inson a’zolari va to‘qimalarini
donorlik, olish va transplantatsiya qilish to‘g‘'risida”gi Qonunga asoslangan holda belgilangan,
Xitoy Xalq Respublikasining 1979-yilgi (1997-yildagi tahririda) Jinoyat kodeksi
234-moddasida inson a’zolarini sotishni tashkil etish uchun jinoiy javobgarlik nazarda tutilgan.

Yoki Shveysariyada 2004-yilgi “Inson a’zolari, to‘qimalari va hujayralarini
transplantatsiya qilish to‘g'risida”gi Federal qonun qabul qilinib, unda inson a’zolari,
to‘qimalari va hujayralari savdosiga taqiq belgilangan bo‘lsada, ushbu taqigni ta'minlash uchun
yetarli darajada jinoyat-huquqiy asoslar nazarda tutilmagan [15; 194-196-b.].

Bundan tashqari, qonun chiqaruvchi tomonidan O‘bekiston Respublikasi Jinoyat
kodeksining 133*-moddasi ikkinchi gismida inson a’zolari va to‘qimalarining oldi-sotdisi
jinoyatining ijtimoiy xavflilik darajasini oshiradigan ayrim og‘irlashtiruvchi holatlar
belgilangan bo‘lib, mazkur qilmish takroran yoki xavfli retsidivist tomonidan, shuningdek bir
guruh shaxslar tomonidan oldindan til biriktirib sodir etilgan taqdirda, aybdor shaxslarning
harakatlari jinoyatning og‘irlashtirilgan tarkibi sifatida baholanadi.

Shu bilan birga, MDH davlatlari jinoyat qonunchiligining qiyosiy tahlili shuni
ko‘rsatadiki, Qozog'iston, Qirg‘iziston, Moldova va boshqa ayrim mamlakatlar jinoyat

kodekslarida inson a’zolari va to‘gimalari oldi-sotdisi bilan bogliq jinoyatlarda
og'irlashtiruvchi holatlar ancha keng va detallashtirilgan tarzda nazarda tutilgan. Xususan,
mazkur jinoyatning voyaga yetmagan shaxsga nisbatan, homiladorligi aybdorga oldindan
ma’lum bo‘lgan shaxsga nisbatan, mansab mavqeyini suiiste’'mol qilish yo‘li bilan yoki uyushgan
guruh tomonidan sodir etilishi alohida og‘irlashtiruvchi holat sifatida belgilab qo‘yilgan bo‘lib,
bu yondashuv jinoyatning yuqori ijtimoiy xavfliligini to‘laroq aks ettirishga qaratilgan.

A.Binakulovning fikricha, inson a’zolari va to‘qimalarining oldi-sotdisi jinoyatining
og‘irlashtiruvchi holatlari sifatida jinoyatning g‘arazgo‘ylik yoki boshqa past niyatlarda, xizmat
mavgeyidan foydalangan holda, takroran yoki xavfli retsidivist tomonidan sodir etilishini,
shuningdek, o‘n sakkiz yoshga to‘lmaganligi aybdorga ayon bo‘lgan shaxsga nisbatan, o‘ta xavfli
retsidivist tomonidan, uyushgan guruh tomonidan yoki uning manfaatlarini ko‘zlab sodir
etilganini kiritishni taklif qilgan [16; 110-b.].

Shu tariqa, MDH davlatlari jinoyat qonunchiligining qiyosiy tahlili inson a’zolari va
(yoki) to‘gimalarining oldi-sotdisi bilan bog‘liq jinoyatlarda og‘irlashtiruvchi holatlarni keng va
tizimli tarzda belgilash jinoyatning ijtimoiy xavflilik darajasini aniqroq differensiatsiya qilish,
aybdor shaxsning qilmishiga adolatli huquqiy baho berish shaxsni kuchliroq muhofaza qilish
imkonini yaratishini ko‘rsatadi. Mazkur ilg‘or tajribani O‘zbekiston Respublikasi jinoyat
gonunchiligiga joriy etish inson a’zolari va to‘qimalarining noqonuniy aylanmasiga qarshi
kurashish  samaradorligini oshirishga hamda wushbu jinoyat tarkibini yanada
takomillashtirishga imkon beradi.

Muhokama. Qiyosiy-huquqiy tahlil natijalari shuni ko‘rsatadiki, ayrim xorijiy davlatlar
jinoyat qonunchiligida inson a’zolari va to‘qimalarining noqonuniy muomalasi jinoyat tarkibi
keng va kompleks tarzda shakllantirilgan bo‘lib, unda faqat oldi-sotdi emas, balki saqlash,
tashish, import va eksport, shuningdek vositachilik va noqonuniy donorlikka oid reklama qilish
kabi harakatlar ham mustagqil jinoiy ahamiyatga ega deb e’tirof etilgan. Milliy qonunchilikda esa
ushbu jinoyatlarning og'irlashtiruvchi holatlari va zamonaviy shakllari cheklangan tarzda
ifodalangani sababli, voyaga yetmaganlar yoki ojiz ahvoldagi shaxslar manfaatlarini himoya
qilish, xizmat mavqeyini suiiste'mol qilish, uyushgan guruh faoliyati, shuningdek
transplantatsion turizm, internet orqali reklama va vositachilik kabi ijtimoiy xavfli
ko‘rinishlarni to‘liq qamrab olish imkoniyati yetarli emas, bu esa milliy jinoyat qonunchiligini
qiyosiy tajriba asosida yanada takomillashtirish zaruratini asoslaydi.

Yuqorida bayon etilganlardan kelib chiqib, bizning fikrimizga ko‘ra, O‘zbekiston
Respublikasi Jinoyat kodeksining 133" va 1332-moddalarini yangi tahrirda quyidagicha bayon
etish hamda Jinoyat kodeksiga yangi tahrirdagi 1333-moddasini qo‘shimcha kiritish magsadga
muvofiq hisoblanadi:

«1331-modda. Inson a’zolarini, to‘qimalarini, hujayralarini va (yoki) inson
organizmining boshqa qismlarining oldi-sotdisi

Inson a’zolari, to‘qimalari, hujayralari va (yoki) inson organizmining boshqa qismlarini
qonunga xilof ravishda pul yoki boshqacha moddiy manfaat evaziga sotib olish, sotish
(realizatsiya qilish) yoki bunda vositachilik qilish, shuningdek, ularni qabul qilish, topshirish,
ularni tashish, olib yurish, jo‘natish, saqlash, yashirish yohud ularning oldi-sotdisi xususidagi
kelishuvga erishish bilan bog‘liq har qanday faoliyat, —

uch yildan besh yilgacha ozodlikni cheklash yoki bir yildan uch yilgacha muayyan
huquqgdan mahrum etib, uch yildan besh yilgacha ozodlikdan mahrum qilish bilan jazolanadi.

O'sha harakatlar:

a) ojiz ahvoldaligi aybdorga ayon bo‘lgan shaxsga nisbatan;

b) homiladorligi aybdorga ayon bo‘lgan ayolga nisbatan;

v) o'n sakkiz yoshga to‘lmaganligi aybdorga ayon bo‘lgan shaxsga nisbatan sodir etilgan
bo'lsa;

g) bir guruh shaxslar tomonidan oldindan til biriktirib;

d) xizmat mavqeyidan foydalangan holda;

ye) takroran yoki xavfli retsidivist tomonidan yoxud ilgari ushbu Kodeksning 1157, 133,
1332, 135, 137-moddanapuda nazarda tutilgan jinoyatlarni sodir etgan shaxs tomonidan;

besh yildan sakkiz yilgacha ozodlikdan mahrum qilish bilan jazolanadi.

O’sha harakatlar:

a) o‘ta xavfli retsidivist tomonidan sodir etilgan bo‘lsa;

b) uyushgan guruh tomonidan yoki uning manfaatlarini ko‘zlab sodir etilgan bo‘lsa, —

sakkiz yildan o‘n yilgacha ozodlikdan mahrum qilish bilan jazolanadi»;

«1332-modda. Insonning transplantatsiya qilinadigan a’zolarini va (yoki)
to‘qimalarini O‘zbekiston Respublikasidan tashqariga olib chiqish yoki O‘zbekiston
Respublikasi hududiga olib kirish

Insonning transplantatsiya qilinadigan a’zolarini va (yoki) to‘qimalarini qonunga xilof
ravishda O‘zbekiston Respublikasidan tashqariga olib chiqish va (yoki) O‘zbekiston Respublikasi
hududiga olib kirish, —

uch yildan besh yilgacha ozodlikni cheklash yoxud bir yildan uch yilgacha muayyan
huquqdan mahrum etib, uch yildan besh yilgacha ozodlikdan mahrum qilish bilan jazolanadi»;

«1333-modda. Inson a’zolari, to‘qimalari, hujayralariva (yoki) inson organizmining
boshqa qismlarining oldi-sotdisi, ularning noqonuniy donorligi haqida reklama qilish

Inson a’zolari, to‘qimalari, hujayralari va (yoki) inson organizmining boshqa qismlarini
oldi-sotdisi yoki ularning noqonuniy donorligi haqida reklama qilish, shu jumladan ommaviy
axborot vositalarida, telekommunikatsiya tarmoqlarida va (yoki) Internet jahon axborot
tarmog‘ida reklama qilish, shuningdek e’lonlar (takliflar) berish yoki xuddi shunday mazmunda
ma’lumot tarqatish, namoyish etish shunday harakatlar uchun ma’muriy jazo qo‘llanilganidan
keyin sodir etilgan bo‘lsa, —

bazaviy hisoblash miqdorining bir yuz ellik baravaridan uch yuz baravarigacha miqdorda
jarima yoki uch yuz soatdan uch yuz oltmish soatgacha majburiy jamoat ishlari yoxud bir yildan
ikki yilgacha ozodlikni cheklash yoki bir yildan ikki yilgacha ozodlikdan mahrum qilish bilan
jazolanadi».

Xulosa. O‘tkazilgan tahlil inson a’zolari va to‘qimalarining noqonuniy aylanmasiga
qarshi kurashishda O‘zbekiston jinoyat qonunchiligida muhim qadamlar qo‘yilganini
ko‘rsatadi. Biroq qiyosiy-huquqiy tahlil jinoyat tarkiblarini yanada detallashtirish,
og'irlashtiruvchi holatlar doirasini kengaytirish, inson a’zolari va to‘qimalarini noqonuniy olib
kirish hamda reklama qilish uchun jinoiy javobgarlik belgilash zarurligini asoslaydi.

Xorijiy davlatlar tajribasini inobatga olgan holda qonunchilikni takomillashtirish inson
tanasini tovarga aylantirishga qarshi samarali jinoyat-huquqiy mexanizm yaratishga,
transchegaraviy jinoyatlarning oldini olishga va huquqni qo‘llash amaliyoti samaradorligini
oshirishga xizmat qiladi.

